
ᑐᓂᔭᐅᔪᑦ   

ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

ᐆᒧᖓ 

ᑐᑭᓯᒋᐊᕈᑎᑦ:        ᑐᑭᑖᕈᑎᓄᑦ: X 

ᐱᑦᔪᑎᓕᒃ:   ᖃᒻᒪᕐᑕᓕᒃ ᐃᒪᖓᓂ ᑎᓱᐊᔪᓂᒃ ᐃᖃᓗᒐᓱᐊᕐᓂᖅ - ᑎᑎᖅᑲᑎᒍᑦ ᐅᖃᐅᓯᐅᔪᑦ   

ᖃᓄᐃᓕᖓᓂᕆᔭᖓ: 

ᐋᒌᓯᐅᑎᓪᓗᒍ 2015, ᐃᒪᕐᒥᐅᑕᓕᕆᔨᒃᑯᑦ (DFO) ᑐᓂᓯᓚᐅᕐᒪᑕ ᐃᖃᓗᓐᓂᒃ ᐃᖃᓗᒐᓱᐊᕐᓂᕐᒧᒃ ᐸᕐᓇᐅᑎᒥᒃ 
ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB) ᑐᑭᑖᕈᑎᓕᐅᕐᓂᐊᕐᒪᑕ ᒪᓕᓪᓗᒍ ᑎᑎᕋᖅᓯᒪᓂᖓ 5.2.34(d)(i) 
ᓄᓇᕗᑦᒥᒃ ᓄᓇᑕᕈᑎᓄᑦ ᐊᖏᖃᑎᒌᒍᑎᒥ (NLCA).  ᐃᖃᓗᒐᓱᓐᓂᕐᒧᑦ ᐸᕐᓇᐅᑎ ᐋᖅᑭᓱᖅᑕᐅᓚᐅᕐᒪᑦ 
ᐱᓕᕆᖃᑎᖃᑦᑐᑎᒃ ᓇᑦᑎᕙᒃ ᐊᖑᓇᓱᒃᑐᓕᕆᔨᒃᑯᖏᓐᓂᑦ (HTO), ᓄᓇᓕᓐᓄᑦ ᐱᓕᕆᖃᑎᒋᔭᕗᓪᓗ ᕿᑭᖅᑕᕐᔪᐊᕐᒥ, 
ᓄᓇᕗᑦ. ᐊᑦᔨᖓᓂᒃ ᐃᖃᓗᒐᓱᐊᕐᓂᕐᒧᑦ ᐸᕐᓇᐅᑎᐅᑉ ᐊᒻᒪᓗ ᐅᓂᒃᑲᕈᑏᑦ ᐊᐅᓚᖅᑎᑕᐅᓚᐅᖅᑐᑦ ᓄᓇᕗᑦ ᑐᓐᖓᕕᒃᑯᑦ 
(NTI) ᐃᖅᑲᓇᐃᔭᖅᑎᖏᓐᓄᑦ ᓯᕗᓂᐊᒍᑦ ᑐᓂᔭᐅᓂᖓᑕ ᑖᒃᑯᓄᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᑐᑭᑖᕈᑎᓕᐅᕐᓂᐊᕐᒪᑕ.  

ᓯᑎᐱᕆ 17-ᖑᑎᓪᓗᒍ, 2015, ᐃᒪᕐᒥᐅᑕᓕᕆᔨᒃᑯᑦ ᐊᑦᔨᖓᓂᒃ ᑐᓂᔭᐅᓚᐅᕐᒪᑕ ᑎᑎᖅᑲᐅᑉ ᓄᓇᕗᑦ 
ᑐᓐᖓᕕᒃᑯᓃᓐᖔᖅᑐᒥᒃ ᑕᒃᑯᓄᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓅᖅᑐᒥᒃ, ᐊᑭᓴᖅᑐᕋᓱᒃᑐᑦ ᓄᓇᕗᑦᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᔪᓐᓇᕐᓂᖓᓂᒃ ᐊᖏᖅᓯᓗᑎᒃ ᖃᒻᒪᕐᑕᓕᒃ ᐃᒪᖓᓂ ᑎᓱᐊᔪᓂᒃ ᐃᖃᓗᒐᓱᓐᓂᕐᒧᑦ 
ᐸᕐᓇᐅᑎᑦ. ᒫᓐᓇᐅᔪᖅ ᐃᖃᓗᒐᓱᐊᕐᓂᕐᒧᑦ ᐸᕐᓇᐅᑎ ᑐᓐᖓᕕᖃᓚᐅᖅᑐᖅ ᐅᖃᐅᔾᔭᐅᔾᔪᓯᐊᑦᑎᓐᓄᑦ ᑖᒃᑯᓇᓐᖓᑦ 
ᓇᑦᑎᕙᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐃᖃᓗᒐᓱᒍᒪᓂᕋᖅᑐᑎ ᖃᒪᕐᑕᓕᒃᒥ. ᑐᑭᓯᐅᒪᔪᒍᑦ ᑖᓐᓇ 
ᑐᑭᑖᕈᑎᐅᓚᐅᖅᑐᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᒪᓕᒃᑐᑎᒃ ᐱᔪᓐᓇᕐᓂᕐᒥᓂᒃ ᑖᒃᑯᑎᒎᓇ ᓄᓇᕗᑦᒥᒃ 
ᓄᓇᑖᕈᑎᓄᑦ ᐊᖏᖃᑎᒌᒍᑎᒥᒃ ᑎᑎᕋᖅᓯᒪᔪᖅ 5.7.3(a) ᐊᒻᒪᓗ ᑎᑎᕋᖅᓯᒪᔪᖅ  5.7.3(d).  ᓱᓕᒃᑲᓐᓂᖅ, ᑖᓐᓇ 
ᐃᖃᓗᒐᓱᐊᕐᓂᕐᒧᑦ ᐸᕐᓇᐅᑎ ᐱᖃᓯᐅᔾᔨᒻᒥᔪᖅ ᑰᑕᒃᑰᖏᑦᑐᖅ ᓄᓗᐊᓂᒃ ᐊᖏᓂᓖᑦ 5.5 ᐃᓐᓯᔅᒥᒃ, ᐊᑦᔨᒋᔭᐅᔪᖅ 2012-
ᒥ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐊᖏᖃᑕᐅᕗᑦ ᑖᒃᓱᒥᖓ ᐸᕐᓇᒍᑕᐅᔪᒥᒃ ᐊᖏᖃᑎᒌᒍᑕᐅᓯᒪᔪᒥᒃ 
ᓴᖅᑭᑕᐅᓚᐅᖅᑐᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓂᑦ ᑲᒪᒋᔭᖃᕐᓂᐊᕐᓗᑎᒃ ᐊᒻᒪᓗ 
ᓴᐳᔾᔨᓂᐊᕐᓗᑎᒃ ᐃᖃᓗᒐᓱᐊᓐᓂᕐᒥᒃ ᖃᒻᒪᕐᑕᓕᒃᒥ.  

ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᔅᓴᖅᓯᐅᕈᑎᖃᓚᐅᖅᐳᑦ ᑐᒃᓯᕋᐅᑎᒥᒃ ᐊᖏᖅᑕᐅᓂᐊᕐᒪᖔᑦ ᖃᒻᒪᕐᑕᓕᒃᒥ 
ᐃᖃᓗᕋᓱᓐᓂᕐᒧᑦ ᐸᕐᓇᐅᑎᖓ ᑲᑎᒪᓂᖃᑦᑎᓪᓗᒋᑦ ᓯᑎᐱᕆ 23-ᒥ ᐊᒻᒪᓗ ᑲᓐᖑᓇᖅᑐᒃᑯᑦ ᑲᑎᒪᓪᓗᑎᒃ ᓯᑎᐱᕆ 
24−ᖑᑎᓪᓗᒍ, 2015. ᑕᐃᒪᐃᒃᑲᓗᐊᖅᑎᓪᓗᒍ, ᐊᒃᑑᕙ 9−ᖑᑎᓪᓗᒍ 2015 ᑲᑎᒪᔩᑦ ᑎᑎᕋᓚᐅᖅᑐᑦ 
ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᓇᑦᑎᕙᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᐱᕆᓪᓗᑎᒃ ᑲᔪᓯᔪᒪᒻᒪᖓᑕ 
ᑐᒃᓯᕋᐅᑎᒥᓂᒃ ᑐᓂᔭᐅᓚᐅᖅᑐᖅ ᓄᓇᕗᑦ ᑐᓐᖓᕕᒃᑯᓐᓄᑦ ᓯᑎᐱᕆ 17-ᖑᑎᓪᓗᒍ ᑎᑎᖅᑲᖅ. ᐃᒪᕐᒥᐅᑕᓕᕆᔨᒃᑯᑦ 
ᐊᒻᒪᓗ ᓇᑦᑎᕙᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᒃᑮᒃ ᓇᓗᓇᐃᖅᓯᓚᐅᖅᑑᒃ ᑎᑎᖅᑲᑎᒍᑦ, ᐊᒃᑑᕙ 20−ᖑᑎᓪᓗᒍ 
ᐊᒻᒪᓗ 28, 2015 ᑖᒃᑯᓇᓂ ᑕᒪᒃᑮᓐᓂ, ᑲᔪᓯᔪᒪᓂᕋᖅᑐᑎᒃ. ᑭᖑᓂᖓᒍᑦ ᑎᑎᖅᑲᑎᒍᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᓐᓂᑦ ᓅᕖᕙ 26, 2015 ᓇᓗᓇᐃᖅᓯᑲᓐᓂᖅᑐᑦ ᐊᖑᓇᓱᒃᑐᓕᕆᔨᒃᑯᑦ ᐱᔪᒪᓂᖓᓂᒃ ᑲᔪᓯᓗᑎᒃ 
ᐃᖃᓗᒐᓱᖃᑦᑕᓕᕐᓗᑎᒃ ᖃᐅᔨᓴᕐᓂᕐᒧᑦ ᖃᒻᒪᕐᑕᓕᒃᒥ.  

ᒫᓐᓇᐅᔪᖅ, ᖃᐅᔨᓴᕐᓂᕐᒧᑦ ᐃᖃᓗᒐᓱᖃᑦᑕᖅᑐᖃᒻᒥᔪᖅ ᖃᓂᒋᔮᓂ ᕿᑭᖅᑕᕐᔪᐊᑉ. ᕖᕗᐊᓕ 2015-ᒥ, 
ᐃᒪᕐᒥᐅᑕᓕᕆᔨᒃᑯᑦ ᐱᓕᕆᓂᒃᑯᑦ ᐱᓕᒻᒪᔅᓴᐃᓂᖃᑦᑎᑦᑎᓚᐅᖅᑐᑦ ᐊᒻᒪᓗ ᑭᓇᐅᔭᖃᑦᑎᑎᓪᓗᑎᒃ ᐃᑲᔫᑎᐅᓂᐊᖅᑐᓂᒃ 
ᐃᓚᓐᖓᑦᑎᕆᖃᑦᑕᕐᓗᓂ ᖃᐅᔨᐃᓂᕐᒥᒃ ᐃᖃᓗᒐᓱᒃᑎᓪᓗᒋᑦ ᖃᐅᔨᓴᐅᑎᔅᓴᓂᒃ ᑕᒫᓂ ᓴᕝᕙᓕᒃᒥ. ᑖᓐᓇ 2015 
ᖃᐅᔨᓴᕐᓂᐅᓚᐅᖅᑐᖅ ᑲᔪᓯᑦᑎᐊᑐᒻᒪᕆᐊᓘᓚᐅᖅᑐᖅ; ᐃᑲᓗᒐᓱᓐᓂᕆᓚᐅᖅᑕᒥᓐᓂᒃ ᐅᓂᒃᑳᑦ ᐊᒻᒪᓗ 200−ᓚᓂᒃ 
ᐃᓚᓐᖓᐃᖃᑦᑕᖅᑐᑎᒃ ᖃᐅᔨᓴᕐᓂᖃᓚᐅᖅᑐᑦ. ᐃᒪᕐᒥᐅᑕᓕᕆᔨᒃᑯᑦ ᐸᕐᓇᐅᑎᖏᑦ ᐃᑲᔪᖅᑐᐃᖏᓐᓇᖅᐳᑦ ᑕᒪᑐᒥᖓ 

ᓴᕝᕙᓕᕐᒥ ᐃᖃᓗᒐᓱᓐᓂᕐᒥᒃ 2016-ᒥ ᐊᒻᒪᓗ ᓱᓕᒃᑲᓐᓂᖅ, ᐸᕐᓇᓯᒪᒻᒥᔪᑦ ᐊᑯᓂᐅᓂᖅᓴᐅᑎᑕᐅᓗᓂ ᖃᐅᔨᓴᖃᑦᑕᕐᓂᖅ 
ᐱᖃᓯᐅᔾᔨᓗᓂ ᖃᒻᒪᕐᑕᓕᒃᒥ ᐃᖃᓗᒐᓱᓐᓂᕐᒥᒃ, ᐱᔭᕇᖅᑕᐅᓚᐅᖅᑎᓪᓗᒍ ᓄᓇᕗᑦᒥᒃ ᓄᓇᑖᕈᑎᓄᑦ ᑐᑭᑖᕈᑎᓕᐅᕐᓂᖅ.  

ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᖅᓯᒪᐃᓐᓇᖅᑯᑦ ᓄᓇᓕᓐᓂᑦ ᐊᒻᒪᓗ ᐃᑲᔪᖅᑐᓂᖏᑦ 
ᐱᓕᕆᔪᒪᓂᖃᕋᐃᒻᒪᑕ ᓄᑖᓂᒃ ᐃᖃᓗᒐᓱᕝᕕᒃᓴᐅᔪᓂᒃ. ᐊᕐᕌᒍᓂᒃ ᑕᓪᓕᒪᓂᒃ, ᐅᓄᕐᓂᖏᑦ ᖃᐅᔨᓴᕋᓱᐊᖅᕕᐅᖃᑦᑕᖅᑐᑦ 
ᐃᖃᓗᒐᓱᐊᖅᕖᑦ ᐅᓄᖅᓯᕚᓪᓕᖅᓯᒪᒻᒪᕆᑦᑐᑦ 12-ᔭᖑᓚᐅᖅᑐᑦ ᐃᖃᓗᒐᓱᒃᕕᐅᖃᑦᑕᖅᑐᑦ ᐊᒻᒪᓗ ᐊᑕᐅᓯᖅ ᓄᓇᓕᒃ 
25−ᖑᓕᖅᑐᑦ ᐃᒪᐃᑦ ᐊᒻᒪᓗ ᑕᓪᓕᒪᑦ ᓄᓇᓖᑦ. ᐊᒻᒪᓗ ᓱᓕᑦᑕᐅᖅ, ᑕᑯᓯᒪᒋᕗᒍᑦ ᖃᑦᑎᓂᒃ ᐊᒻᒪᓗ ᐱᐅᓂᖏᓐᓂᒃ 
ᐃᓚᓐᖓᐃᖃᑦᑕᓂᒃᑯᑦ ᖃᐅᔨᓴᕈᑎᐅᔪᓂᒃ ᑐᓂᔭᐅᖃᑦᑕᖅᑐᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐅᓄᖅᓯᕚᓪᓕᖅᓯᒪᒋᐊᖏᓐᓂᒃ 
ᐃᒪᐃᓕᖅᑎᓪᓗᖑ.  

ᑕᐃᒪᓗ, ᐱᔭᕆᐊᑐᖃᑦᑕᖅᓯᒪᒐᓗᐊᖅᑎᓪᓗᒍ ᐋᖅᑭᒃᑎᕆᓇᓱᒃᑲᓗᐊᖅᑐᓂ ᐊᒻᒪᓗ ᐊᑐᓕᖅᑎᑦᑎᓇᓱᐊᖅᑐᓂ ᓄᓇᕗᑦᒥ 
ᐃᖃᓗᒐᓱᐊᕐᓂᕐᒧᑦ ᒪᓕᒐᕋᓛᓂᒃ ᓇᓗᓇᐃᖅᓯᑲᓐᓂᕈᒪᕗᖓ ᐱᓇᓱᑦᑕᐅᑦᑎᐊᓂᖅᓴᐅᓕᕐᒪᑦ ᐃᓱᒪᒋᔭᖃᑦᑐᑎᒃ 
ᓴᖅᑭᑕᐅᓂᖏᓐᓄᑦ ᑖᒃᑯᖃ ᒪᓕᒐᕋᓛᑦ. ᓅᕖᕙ 18-ᖑᑎᓪᓗᒍ 2015 ᒥᓂᔅᑕ ᑐᑐ ᑎᑎᕋᓚᐅᕐᒪᑦ ᑳᑎ ᑕᐅᑐᓐᖏᒧᑦ, 
ᐊᖓᔪᖅᑳᖓ ᓄᓇᕗᑦ ᑐᓐᖓᕕᒃᑯᑦ, ᑐᓴᖅᑎᑦᑐᓂᐅᒃ ᐱᓕᕆᖃᑕᐅᔪᒪᓂᕐᒥᓂᒃ ᓄᓇᕗᑦ ᑐᓐᖓᕕᒃᑯᓐᓂᑦ, ᓄᓇᕗᑦᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂᑦ ᑕᒪᓐᓇ ᑲᔪᓯᕙᓪᓕᐊᓂᖓᓄᑦ ᓄᓇᕗᑦ 
ᐃᖃᓗᒐᓱᐊᕐᓂᕐᒧᑦ ᒪᓕᒐᕋᓛᑦ. ᒥᓂᔅᑕ ᑐᑐ ᓇᓗᓇᐃᖅᓯᓚᐅᖅᑐᖅ ᑕᒪᓐᓇ “ᓯᕗᓪᓕᐅᑎᑕᐅᔭᕆᐊᖃᒻᒪᕆᒻᒪᑦ ᑖᒃᑯᓄᖓ 
ᐱᓕᕆᕕᓐᓄᑦ ᐊᒻᒪᓗ ᐱᒻᒪᕆᐅᓪᓗᓂ ᐊᑐᖅᑕᐅᔪᓐᓇᖅᑐᖅ ᑲᒪᒋᔭᖃᕐᓂᕐᒧᑦ ᐊᒻᒪᓗ ᐱᕙᓪᓕᐊᓂᖓᓄᑦ ᐃᖃᓗᒐᓱᐊᕐᓂᖅ 
ᓄᓇᕗᑦᒥ.”  

 

ᐊᑐᓕᖁᔭᐅᔪᑦ: 

ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᑐᐃᖏᓐᓇᓂᐊᖅᐳᑦ ᑐᒃᓯᕋᐅᑎᒥᒃ ᑐᓂᔭᐅᓯᒪᔪᖅ ᑖᒃᑯᓇᓐᖓᑦ ᓇᑦᑎᕙᒃ ᐊᖑᓇᓱᒃᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᐊᖏᖅᑕᐅᓇᓱᐊᕈᑎᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑕᒪᑦᓱᒧᖓ ᖃᒻᒪᕐᑕᓕᒃᒥ 
ᐃᖃᓗᒐᓱᐊᕐᓂᕐᒧᑦ ᐸᕐᓇᐅᑎᖓ.  

ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᑐᐃᒻᒥᔪᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᔪᓐᓇᕐᓂᖓᓂᒃ ᑐᑭᑖᕈᑐᑎᓕᐅᕐᓂᕐᒧᑦ 
ᒪᓕᒃᑐᒍ ᐋᖅᑭᒃᑕᐅᓯᒪᔪᖅ ᓄᓇᕗᒃᒥᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᒥ ᑎᑎᕋᖅᓯᒪᓂᖓ 5.2.34(d)(i). 

 

ᐅᖃᖃᑎᒋᔭᐅᓚᐅᖅᑐᑦ:    ᐃᒪᕐᒥᐅᑕᓕᕆᔨᒃᑯᑦ ᑐᖅᑲᑕᕐᕕᓪᓗᐊᑕ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓖᑦ  
 

ᐸᕐᓇᑕᐅᓯᒪᔪᑦ: ᑭᓱᓕᕆᔾᔪᑎᓄᑦ ᐊᐅᓚᑦᑎᓂᕐᒧᑦ − ᐅᑭᐅᖅᑕᖅᑐ ᐊᐅᓚᓂᕆᔭᐅᔪᓄᑦ  
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

 

ᐅᓪᓗᖓ:   ᕖᕝᕗᐊᓕ 10, 2016 

 


